
Polasaí Bí Cineálta Ghaelscoil Eois chun Iompraíocht Bhulaíochta a Chosc agus Dul i nGleic léi

Polasaí Bí Cineálta chun Iompraíocht Bhulaíochta a Chosc agus Dul i nGleic léi

Ghlac Bord Bainistíochta Ghaelscoil Eois an polasaí seo a leanas chun iompraíocht bhulaíochta a chosc agus dul i ngleic léi. Comhlíonann an polasaí seo go hiomlán ceanglais Bí Cineálta: Gnásanna chun Iompraíocht Bhulaíochta a Chosc agus Dul i nGleic léi do Bhunscoileanna agus d’Iar-bhunscoileanna 2024.
Tá freagracht orainn go léir, mar phobal scoile, oibriú le chéile chun iompraíocht bhulaíochta a chosc agus dul i ngleic léi agus chun déileáil leis an tionchar diúltach a bhíonn ag iompraíocht bhulaíochta.
Geallann muid go mbeadh gach scoláire a fhreastalaíonn ar Ghaelscoil Eois saor ó dhíobháil agus go bhfuil folláine ár scoláirí chun tosaigh i ngach rud atá á dhéanamh againn. Aithnímid an tionchar diúltach a d’fhéadfadh a bheith ag iompraíocht bhulaíochta ar shaol ár scoláirí agus táimid tiomanta go hiomlán d’iompraíocht bhulaíochta a chosc agus dul i ngleic léi.
Deimhnímid go ndéanfaimid, i gcomhréir lenár n­oibleagáidí faoi reachtaíocht chomhionannais, gach beart atá indéanta de réir réasúin chun ciapadh scoláirí nó baill foirne a chosc ar aon cheann de na naoi bhforas a shonraítear: inscne, stádas sibhialta, stádas clainne, claonadh gnéasach, reiligiún, aois, míchumas, cine agus a bheith mar bhall den Lucht Siúil.
Sainmhíniú ar an bhulaíocht
Tugtar sainmhíniú ar an bhulaíocht mar iompraíocht spriocdhírithe, ar líne nó as líne a dhéanann dochar. Thiocfadh leis an dochar a dhéantar a bheith fisiciúil, sóisialta agus/nó mothúchánach. Leanann iompraíocht bhulaíochta ar aghaidh thar thréimhse ama agus bíonn neamhchothroime cumhachta i gceist ann sa chaidreamh idir beirt nó grúpaí daoine sa tsochaí. Leagann an polasaí seo amach an dóigh a gcuireann pobal na scoile cosc ar iompraíocht bhulaíochta agus an dóigh a dtéann sé i ngleic léi.


Mír A: Forbairt/athbhreithniú ar ár bpolasaí Bí Cineálta chun iompraíocht bhulaíochta a chosc agus dul i ngleic léi
Tugadh deis do gach ball dár bpobal scoile ionchur a bheith acu i bhforbairt/athbhreithniú an pholasaí seo.

An dáta ar faomhadh an polasaí: 5ú Márta 2025

	An dáta is déanaí a ndearnadh athbhreithniú ar an bpolasaí: 10ú Feabhra 2026



Mír B: Iompraíocht Bhulaíochta a Chosc
· An curaclam OSPS a chur i bhfeidhm
· An curaclam ina múintear do scoláirí faoi iompraíocht fhreagrach ar line.
· Comhráite le scoláirí faoi chaidreamh atá measúil agus cineálta a chothú ar line
· Polasaí úsáide inghlactha don teicneolaíocht a chur in iúl
· Tagairt a dhéanamh d’iompraíocht chuí ar líne mar chuid de na caighdeáin iompraíochta sa Chód Iompair
· Feasacht a ardú maidir le sábháilteacht agus le hiompraíocht chuí ar line.
· Timpeallacht fhisiciúil ionchuimsitheach a chothú agus a choinneáil 
· Tacaíocht piaraí a spreagadh 
· Gníomhaíochtaí a reáchtáil chun feasacht a ardú ar thionchar na hiompraíochta bulaíochta homafóbaí, ar chiníochas agus ar chomhionannas inscne.
· Cultúr scoile a chothú ina ndéantar an éagsúlacht a cheiliúradh.
· Iad siúd a fheiceann iompraíocht chiníoch a spreagadh chun tuairisc a thabhairt air
· Tacú le scoláirí ó mhionlaigh eitneacha, lena náirítear scoláirí ó phobal an Lucht Siúil agus na Romach
· Cinntiú go bhfuil na deiseanna céanna ag gach scoláire páirt a ghlacadh i ngníomhaíochtaí scoile beag beann ar a inscne
· Steiréitíopaí inscne a thiocfadh cur le ciapadh gnéasach a cheistiú

Tá na polasaithe maoirseachta agus monatóireachta a leanas i bhfeidhm ag an scoil chun iompraíocht bhulaíochta a chosc agus dul i ngleic léi. 
· Maoirseacht chuí chun cuidiú le hiompraíocht bhulaíochta a chosc agus dul i ngleic léi. 
· Déanann muid gach beart réasúnach chun sábháilteacht ár gcuid scoláirí a chinntiú.
· Déanann muid maoirseacht ar scoláirí nuair atá siad ag freastal ar an scoil nó ar imeachtaí scoile.
· Cuireann muid roinnt gníomhaíochtaí eagraithe ar fáil le linn am lóin ó am go ham le freastal a dhéanamh ar réimse roghanna agus ábhair spéise.

Mír C: Ag dul i ngleic le hIompraíocht Bhulaíochta
[bookmark: _Hlk187394854]Is iad na baill de Bhainistíocht Shinsearach atá freagrach as dul i ngleic le hiompraíocht bhulaíochta.
Nuair a tharlaíonn iompraíocht bhulaíochta, déanfaidh Gaelscoil Eois:
· A chinntiú go n­éistear leis an scoláire a bhfuil iompraíocht bhulaíochta á fulaingt aige agus go gcuirtear é ar a shuaimhneas.
· Déanann muid iarracht príobháideacht na ndaoine atá i gceist a chinntiú agus gach comhrá a dhéanamh go híogair.
· Aois agus cumas na ndaoine atá i gceist a mheas.
· Éisteacht le tuairimí an scoláire a bhfuil iompraíocht bhulaíochta á dhéanamh air maidir leis an bhealach is fearr chun dul i ngleic leis an chás.

Is iad seo a leanas na céimeanna a ghlacfaidh an scoil le fáil amach an raibh iompraíocht bhulaíochta á déanamh, na cuir chuige a glacfar chun dul i ngleic leis an iompraíocht bhulaíochta agus athbhreithniú a dhéanamh ar dhul chun cinn:
· Má bhíonn grúpa scoláirí i gceist, déanfaidh muid teagmháil le gach scoláire ina aonar.
· Iarrfar ar gach scoláire a chuntas féin ar ar tharla a thabhairt agus b’fhéidir go n-iarrrfar orthu a gcuntas ar an eachtra a scríobh síos.
· Tabharfar tacaíocht do gach scoláire de réir mar is cuí
· Thiocfadh le heachtraí tarlú ina bhfuil iompraíocht mhíshásúil agus ghoilliúnach i gceist nach iompraíocht bhulaíochta í. 
· Tá a fhios ag baill foirne scoile cad ba cheart a dhéanamh nuair a thuairiscítear iompraíocht bhulaíochta dóibh nó nuair a fheiceann siad iompraíocht bhulaíochta. 
· Má chuirfear in iúl é dúinn, tacóidh foireann na scoile le daltaí a bhfuil tionchar ag iompar bulaíochta a tharlaíonn taobh amuigh den scoil orthu, go h-áirithe má tá sé ag cuir isteach ar folláine an dalta. Má leanann an iompraíocht bhulaíochta seo isteach i dtimpeallacht na scoile, rachaidh muid i ngleic leis de réir an pholasaí Bí Cineálta. 
· Thiocfadh leis go n-iarrfadh scoláire a dhéanann iompraíocht bhulaíochta a thuairisciú gan aon rud a dhéanamh faoin iompraíocht seachas “faire amach” dó. Léireoidh múinteoirí comhbhá don scoláire agus pléifidh sé leis an chás go tuisceanach.
· Thiocfadh le tuismitheoirí fosta muid a chur ar an eolas faoi iompraíocht bhulaíochta a tharla agus a iarraidh ar an scoil go sonrach gan aon ghníomhaíochtaí a dhéanamh. Caithfidh na tuismitheoirí an t-iarratas seo a chur chuig an scoil i scríbhinn. Mar sin féin, agus iarratas an tuismitheora á chur san áireamh, thiocfadh leis go ndéanfadh muid cinneadh, ag brath ar na cúinsí, go bhfuil sé cuí dul i ngleic leis an iompraíocht bhulaíochta.
· Pléifidh leis na scoláirí atá i gceist agus lena dtuismitheoirí tráth nach faide ná 20 lá scoile i ndiaidh na teagmhála tosaigh chun athbhreithniú a dhéanamh ar an dul chun cinn i ndiaidh na hidirghabhála tosaigh. 
· Beidh cineál na hiompraíochta, éifeachtacht na straitéisí a úsáideadh chun dul i ngleic leis an iompraíocht bhulaíochta agus an caidreamh idir na scoláirí a bhí i gceist mar chuid den athbhreithniú
· Thiocfadh leis go mbeadh maoirseacht agus tacaíocht leanúnach de dhíth ar an scoláire a d’fhulaing iompraíocht bhulaíochta agus ar an scoláire a léirigh an iompraíocht, fiú má tá deireadh leis an iompraíocht bhulaíochta,
· Pléifidh muid le hiompraíocht bhulaíochta faoi Chód Iompair Ghaelscoil Eois nuair is cuí sin a dhéanamh. 
· Rachaidh muid i dteagmháil le Tusla má mheasann muid go bhfuil iompraíocht bhulaíochta ina hábhar imní maidir le cosaint leanaí.
· Déanfaidh muid iomlán sonraí gach eachtra iompraíochta bulaíochta a thaifeadadh agus beidh an dáta a rinneadh cinneadh go bhfuil deireadh tagtha leis an iompraíocht bhulaíochta san áireamh. 
· Má bhíonn Comhad Tacaíochta Scoláire ag an scoláire, cuirfear cóip den taifead leis an chomhad. Má bhíonn Plean Tacaíochta Scoláire ag an scoláire déanfar an plean a nuashonrú chun straitéisí freagartha a chur isteach ann.


Bainfidh an scoil úsáid as na cuir chuige seo a leanas chun tacú leo siúd a ndéanfar bulaíocht orthu, iad siúd a bheidh mar fhinné agus iad siúd a léireoidh iompraíocht bhulaíochta.

· Beidh foireann na scoile cóir agus seasmhach sa chur chuige chun dul i ngleic le hiompraíocht bhulaíochta. 
· Cuirfidh muid tacaíochtaí ar fáil don scoláire a bhfuil iompraíocht bhulaíochta á léiriú aige chun deacrachtaí gaolmhara a bhainistiú níos éifeachtaí agus chun a chinntiú go ndéanfar freastal ar a riachtanais.
· I gcásanna ina léiríonn scoláire imní faoi na tuismitheoirí a bheith á gcur ar an eolas, leagfaidh muid amach plean fóirsteanach chun tacú leis an scoláire agus maidir leis an dóigh a gcuirfear a thuismitheoirí ar an eolas. 

Mír D: Maoirseacht:
Cuirfidh an príomhoide uasdátú ar iompraíocht bhulaíochta i láthair ag gach cruinniú den Bhord Bainistíochta. San áireamh san uasdátú seo beidh líon na n­eachtraí iompraíochta bulaíochta a tuairiscíodh ón gcruinniú deireanach, líon na n­eachtraí leanúnacha agus líon iomlán na n­eachtraí ó thús na scoilbhliana. Sa chás gur tharla eachtraí iompraíochta bulaíochta, cuirfidh an príomhoide uasdátú ó bhéal ar fáil don Bhord fosta. Níl eolas pearsanta ná aitheantais san uasdátú seo. 
Tá an polasaí seo ar fáil do phobal na scoile ar shuíomh idirlín na scoile agus ina chóip chrua ach é a iarraidh. Tá leagan den pholasaí seo atá in oiriúint do scoláirí ar taispeáint sa scoil agus tá sé ar fáil fosta ar ár suíomh gréasáin agus ina chóip chrua ach é a iarraidh.
Déanfar an polasaí seo agus a chur i bhfeidhm a athbhreithniú ar bhonn bliantúil nó a luaithe agus is indéanta i ndiaidh athrú ábhartha a bheith ann in aon ábhar dá dtagraíonn an polasaí seo.



Sínithe: 	Brendan Ó Dufaigh				Dáta:	10/2/2026 
Brendan Ó Dufaigh (Cathaoirleach an Bhoird Bainistíochta)

Sínithe: Laura Nic Grianna					Dáta: 	10/2/2026	 
Laura Nic Grianna (Príomhoide)

